
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ՝ ՖԻԶԻԿԱԿԱՆ ԱՆՁԱՆՑ ԻՐԱՑՎՈՂ ԱՊՐԱՆՔՆԵՐԻ ԷԼԵԿՏՐՈՆԱՅԻՆ ԱՌԵՒՏՐԻ ԻՐԱԿԱՆԱՑՄԱՆ ԺԱՄԱՆԱԿ ԱՆՈՒՂՂԱԿԻ ՀԱՐԿԵՐԻ ԳԱՆՁՄԱՆ ԿԱՐԳԻ ՍԱՀՄԱՆՄԱՆ ՄԱՍՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

      
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	19.06.2024թ.

	
	1111/32707-24

	«Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց իրացվող ապրանքների էլեկտրոնային առևտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության նախագծին (այսուհետ նաև՝ Նախագիծ) հավանություն է տրվել ԵՏՀ կոլեգիայի՝ 2024թ. ապրիլի 9-ի թիվ 49 կարգադրությամբ:
Նախագծով նախատեսվում է փոփոխություններ և լրացումներ կատարել «Եվրասիական տնտեսական միության մասին» 2014 թվականի մայիսի 29-ի պայմանագրի 71-րդ, 72-րդ հոդվածներում և թիվ 18 հավելվածում։ Փոփոխությունների նպատակն է՝ կարգավորել ԵԱՏՄ շրջանակներում ֆիզիկական անձանց կողմից իրացվող ապրանքների էլեկտրոնային առևտրի ժամանակ ավելացված արժեքի հարկի (ԱԱՀ) հաշվարկման և վճարման հետ կապված հարաբերություններն՝ ապահովելով էլեկտրոնային եղանակով առևտրի հարկման միասնական ընթացակարգերի կիրառումը։
Նախագծով, ի թիվս այլոց, կարգավորվում են փոխադարձ էլեկտրոնային առևտրի իրականացման ժամանակ անդամ պետության տարածքը որպես ապրանքների իրացման վայր ճանաչելու, ապրանքների իրացման մասով գործառնությունների վերաբերյալ հարկային հայտարարագիր ներկայացնելու հետ կապված իրավահարաբերությունները: Ամրագրվում է, որ հարկային դրույքաչափերն, ինչպես նաև ԱԱՀ-ի մասով անուղղակի հարկերի վճարման նկատմամբ հսկողության մեխանիզմն ու ԱԱՀ-ի վճարման ժամկետը որոշվում են այն անդամ պետության օրենսդրությանը համապատասխան, որի տարածքը ճանաչվում է որպես ապրանքների իրացման վայր:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց կողմից իրացվող ապրանքների էլեկտրոնային առևտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	











Ընդունվել   է ի գիտություն
	 

	 2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	13.06.2024թ.

	
	/14.2.3/23122-2024

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	





Ընդունվել է ի գիտություն
	 

	 3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	

	«Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց իրացվող ապրանքների էլեկտրոնային առեւտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	
	

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	10.06.2024թ.

	
	ԳՍ//18523-2024

	[bookmark: _GoBack]Հայտնում ենք, որ «Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց իրացվող ապրանքների էլեկտրոնային առևտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության նախագծում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի 
գիտություն

	5. ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	01.06.2024թ.

	
	01/5-4/40284-2024

	1. Արձանագրության ստորագրման նպատակահարմարության վերաբերյալ տեղեկանքի վերնագրում և տեքստում, Եվրասիական տնտեսական հանձնաժողովի կոլեգիայի 09.04.2024թ. N49 կարգադրության վերնագրում և տեքստում, հայերեն թարգմանությամբ Արձանագրության վերնագրում և 5-րդ բաժնի վերնագրում առաջարկում ենք ֆիզիկական անձանց կողմից իրացվող բառերը փոխարինել ֆիզիկական անձանց իրացվող բառերով:
2. Արձանագրության հայերեն թարգմանությամբ տեքստում առաջարկում ենք ավելացված արժեքի հարկի մասով անուղղակի հարկերի բառերը փոխարինել անուղղակի հարկերի՝ ավելացված արժեքի հարկի մասով բառերով:
3. Արձանագրության հայերեն թարգմանությամբ տեքստում առաջարկում ենք 5-րդ բաժնի 34-րդ կետում սերվիսները բառը փոխարինել ծառայությունները բառով:
4. Արձանագրության հայերեն թարգմանությամբ տեքստում առաջարկում ենք 5-րդ բաժնի 38-րդ կետում հարկային բազան բառերը փոխարինել հարկման բազան բառերով, կամ ԱԱՀ-ով բառերը փոխարինել կամ ներառյալ ԱԱՀ բառերով, 39-րդ կետում հարկային դրույքաչափերը բառերը փոխարինել հարկի դրույքաչափերը բառերով, 40-րդ և 41-րդ կետերում հարկային բազան բառերը փոխարինել հարկման բազան բառերով, 42-րդ կետում ապրանքների իրացման մասով գործառնությունների բառերը փոխարինել ապրանքների իրացման գործարքների բառերով:
Միաժամանակ, տեղեկացնում ենք, որ Արձանագրության ռուսերեն և հայերեն թարգմանությամբ տեքստերի միջև առկա են խմբագրական անհամապատասխանություններ, մասնավորապես՝ արձանագրության 1-ին հոդվածի 2-րդ կետի 1-ին և 5-րդ պարբերություններում, 5-րդ բաժնի 35-րդ, 37-րդ կետերում, 41-րդ կետի 1-ին և 2-րդ պարբերություններում, 42-րդ կետի 2-րդ պարբերությունում:
	Նկատառումները ընդունվել են, կատարվել են համապատասխան շտկումներ:



	
